
Dangos y Cerdyn Coch i Hiliaeth ydy elusen addysg gwrth-hiliaeth mwyaf 
blaenllaw y DU. Mae’r elusen yn defnyddio sêr chwaraeon a modelau rôl 

eraill i hyrwyddo’r neges wrth-hiliaeth ymhlith cynulleidfaoedd ac i ddarparu 
hyfforddiant ac ymyriadau rhyngweithiol o safon uchel.

Yr Angen:
  89,654 o droseddau casineb yn gysylltiedig â hil  

    a/neu grefydd wedi’u cofnodi gan yr heddlu yn y  
    flwyddyn a ddaeth i ben ym mis Mawrth 2025 (ac  
    eithrio’r Gwasanaeth Heddlu Metropolaidd). Mae hyn  
    yn cynrychioli cynnydd o 6% mewn troseddau  
    casineb yn ymwneud â hil a chynnydd o 3% mewn  
    troseddau casineb yn ymwneud â chrefydd.1

  Bu i adroddiad ymchwil 2025 Dangos y Cerdyn  
    Coch i Hiliaeth, Gwaith ar y Gweill: Deall Hiliaeth  
    a Gwrth-hiliaeth mewn Sefydliadau Addysg yng  
    Nghymru, ganfod er bod cynnydd wedi’i wneud  
    tuag at greu amgylcheddau addysgol mwy  
    cynhwysol yng Nghymru, mae hiliaeth yn parhau i  
    fod yn realiti byw i lawer o blant a phobl ifanc. 
    Nododd yr ymchwil brofiadau parhaus o  
   ddigwyddiadau hiliol, diffygion gydag adrodd, ac  
   anghysondebau o ran arfer gwrth-hiliaeth ledled  
   ysgolion. Yn arwyddocaol, amlygodd yr adroddiad  
   bwysigrwydd creu dulliau ysgol-gyfan tuag at  
   wrth-hiliaeth a sicrhau bod pobl ifanc eu hunain yn  
   chwarae rhan weithredol yn llywio cymunedau ysgol  
   cynhwysol. Daeth i’r amlwg bod angen bwrw iddi i  
   weithredu a pharhau i gynnig cymorth i addysgu pobl  
   ifanc, ymgorffori cynhwysiant fel egwyddor graidd, a  
   rhoi’r offer iddyn nhw allu herio hiliaeth yn effeithiol  
   pan maen nhw’n dyst iddo.2

  Caiff y canfyddiadau hyn eu hatgyfnerthu gan  
    adroddiad Tîm Cymorth Lleiafrifoedd Ethnig  
    ac Ieuenctid (EYST) Cymru, Ydych chi’n gweld fy  
    Nhrawma? Realiti Bywyd Unigolion Ethnig Lleiafrifol,  
    sy’n dangos effaith emosiynol a seicolegol ddofn y  
    gall hiliaeth a thrawma hiliol ei chael ar blant a phobl  
    ifanc ethnig lleiafrifol a’u teuluoedd. Mae’r adroddiad  
    yn tynnu sylw at sut y gall profiadau o hiliaeth  
    effeithio ar les, hunaniaeth, ymdeimlad o berthyn  
    ac ymgysylltu addysgol, gan atgyfnerthu’r angen am  
   ddulliau ataliol sy’n herio rhagfarn cyn y gwneir  
   unrhyw niwed.3

  Canfu adroddiad Comisiynydd Plant Cymru  
   ‘Cymerwch y peth o ddifri’: Profiadau Plant o Hiliaeth  
    mewn Ysgolion Uwchradd’ (2023)4 fod ‘y rhan fwyaf  
    o’r plant y buon ni’n siarad â nhw ar draws Cymru  
    [wedi dweud] eu bod yn ansicr sut mae eu hysgol  
    yn delio â hiliaeth, o ran sut mae adrodd a beth sy’n  
    digwydd wedyn.’

  Dangosodd adroddiad Arweinwyr Heddiw 2024-25  
    Dangos y Cerdyn Coch i Hiliaeth, er y gall disgyblion  
    gyflawni camau gweithredu ystyrlon ynghylch  
    hiliaeth yn eu hysgolion, mae arweiniad parhaus a  
    chymorth cadarn gan staff yn dal yn bwysig o ran  
    helpu grwpiau i gynnal momentwm a datblygu eu  
    syniadau i fod yn gamau gweithredu parhaus.

1Ystadegau Swyddogol y Swyddfa Gartref ar Droseddau Casineb, Cymru a Lloegr, y flwyddyn a ddaeth i ben ym mis Mawrth 2025. [Ar-lein] Ar gael yma: Droseddau Casineb, Cymru a Lloegr, y flwyddyn a ddaeth i ben ym mis Mawrth 2025. 
2Dangos y Cerdyn Coch i Hiliaeth (2025) Gwaith ar y Gweill: Deall Hiliaeth a Gwrth-hiliaeth mewn Sefydliadau Addysg yng Nghymru. [Ar-lein] Ar gael yma: Gwaith ar y Gweill: Deall Hiliaeth a Gwrth-hiliaeth mewn Sefydliadau Addysg yng Nghymru.
3Adroddiad Tîm Cymorth Lleiafrifoedd Ethnig ac Ieuenctid (EYST) Cymru (2024): Ydych Chi’n Gweld Fy Nhrawma? Realiti Bywyd Unigolion Ethnig Lleiafrifol. [Ar-lein] Ar gael yma: Adroddiad Tîm Cymorth Lleiafrifoedd Ethnig ac Ieuenctid (EYST) Cymru: 
Ydych Chi’n Gweld Fy Nhrawma? Realiti Bywyd Unigolion Ethnig Lleiafrifol – Partner Comisiynu: Hyb Profiadau Niweidiol yn ystod Plentyndod (ACE) Cymru. 4Comisiynydd Plant Cymru (2023) “Cymerwch y peth o ddifri”: Profiadau Plant o Hiliaeth mewn 
Ysgolion Uwchradd. [Ar-lein] Ar gael yma: “Cymerwch y peth o ddifri”: Profiadau Plant o Hiliaeth mewn Ysgolion Uwchradd – Comisiynydd Plant CymruProfiadau Niweidiol yn ystod Plentyndod (ACE) Cymru.

https://www.gov.uk/government/statistics/hate-crime-england-and-wales-year-ending-march-2025/hate-crime-england-and-wales-year-ending-march-2025
https://www.theredcard.org/news/gwaith-ar-y-gweill-a-work-in-progress-2025/
https://www.eyst.org.uk/blog/eyst-wales-report-do-you-see-my-trauma-the-lived-realities-of-minority-ethnic-individuals
https://www.eyst.org.uk/blog/eyst-wales-report-do-you-see-my-trauma-the-lived-realities-of-minority-ethnic-individuals
https://www.complantcymru.org.uk/cymerwch-y-peth-o-ddifri-profiadau-plant-o-hiliaeth-mewn-ysgolion-uwchradd/

AMLINELLIAD
O’R PROSIECT

Comisiynwyd y prosiect hwn gan Cydlyniant Cymunedol Gogledd Ddwyrain Cymru, Adran 
Ysgolion Iach Cyngor Bwrdeistref Sirol Wrecsam ac Adran Ysgolion Iach Cyngor Sir y Fflint 
ar gyfer y flwyddyn academaidd 2025-26. Dewiswyd ysgolion yn seiliedig ar angen a 
pharodrwydd i ymgysylltu, gyda chefnogaeth ychwanegol yn cael ei ddarparu ar gyfer 
carfan flaenorol o ysgolion Sir y Fflint.

Nodau’r prosiect oedd: 
  Grymuso pobl ifanc i fod yn wrth-hiliol yn eu cymunedau eu hunain   

  Creu rhwydwaith hunangynhaliol o weithredwyr gwrth-hiliaeth   

  Galluogi sgyrsiau hirdymor parhaus am hiliaeth a gwrth-hiliaeth   

  Galluogi pobl ifanc i deimlo’n hyderus wrth herio hiliaeth yn eu gofodau eu hunain   

  Casglu gwybodaeth am yr hyn y mae pobl ifanc ei eisiau/ei angen gennym ni a chael ein harwain gan ddisgyblion

  Rhoi llais i ddisgyblion sy’n cael ei glywed gan uwch arweinwyr ysgolion  

Gan fod DyCCiH wedi ymweld â llawer o ysgolion ledled y DU, rydyn ni’n cydnabod bod 

anghenion pob ysgol mewn perthynas â hiliaeth a gwaith gwrth-hiliaeth yn unigryw. 

Felly ni allai’r prosiect hwn gynnig yr un ateb i bawb. Felly, dim ond 2 dasg graidd 
oedd ar gyfer yr ysgolion newydd: 

Sefydlu grwpiau gwrth-hiliaeth 
yn eu hysgolion.

Cwblhau ymchwil ar sut beth ydy 
hiliaeth a gwrth-hiliaeth yn eu 
hysgol.

Unwaith cafodd yr ymchwil ei gwblhau, rôl DyCCiH oedd arwain disgyblion drwy 

sesiynau dal i fyny rheolaidd i weithio tuag at gamau gweithredu priodol a chamau 

nesaf.  Ar gyfer y garfan bresennol o ysgolion, cynigiwyd sesiynau cymorth i sicrhau 

bod gwaith pwrpasol ac effeithiol yn parhau.

Ysgol A

Mae Ysgol A wrthi’n adnewyddu ei grŵp a’i ffocws, gyda 
chynlluniau i archwilio a chlodfori’r amrywiaeth o fewn 
cymuned yr ysgol, yn enwedig o ran cenedligrwydd, 
diwylliant ac ieithoedd sy’n cael eu siarad gartref. 
Bellach mae gwaith ar arolwg newydd i ddisgyblion 
wedi mynd rhagddo, gyda llysgenhadon yn adolygu 
arolwg enghreifftiol i nodi unrhyw welliannau cyn iddo 
gael ei gyflwyno i’r ysgol gyfan ym mis Medi. Bydd 
canfyddiadau’r arolwg yn helpu llywio gwasanaethau yn 
y dyfodol, adnoddau amser dosbarth a gweithgarwch 
gwrth-hiliaeth ehangach. At hyn, mae’r grŵp yn dechrau 
ystyried sut i barhau gydag archwiliad llyfrau testun a 
gychwynnwyd gan lysgenhadon blaenorol, ar y cyd ag 
adolygiad o’r archwiliad am y maes llafur presennol. Wrth 
i’r grŵp ddod yn fwyfwy sefydledig, bydd datblygu mwy 
o arweinyddiaeth a pherchnogaeth disgyblion yn gam 
nesaf pwysig.

Ysgol C

Yn Ysgol C, mae gwaith gwrth-hiliaeth bellach yn rhan 
o strwythur ehangach dan arweiniad disgyblion sy’n 
mynd i’r afael ag ystod o broblemau gwahaniaethu a 
chynhwysiant. Bu i arweinyddiaeth gadarn gan staff 
a mwyfwy o ddisgyblion hŷn yn cymryd rhan gefnogi 
cynnydd, gyda gwaith ymarferol gan gynnwys systemau 
adrodd gwell, posteri wedi’u diweddaru a chynlluniau 
ar gyfer arolygon lleisiau dysgwyr. Un cryfder arbennig 
oedd gwaith y disgyblion i adolygu siart llif presennol yr 
ysgol ynghylch bwlio a gwahaniaethu, gan sicrhau bod 
hiliaeth wedi’i ddiffinio’n eglur a bod modd adrodd am 
ddigwyddiadau hiliol yn eu rhinwedd eu hunain. Bellach 
mae’r siart llif wedi’i hadolygu wedi’i mabwysiadu gan 
yr ysgol, a’r cam nesaf yw sicrhau bod disgyblion ledled 
yr ysgol yn ymwybodol o’r broses adrodd sydd wedi’i 
diweddaru. Wrth i’r strwythur newydd gael ei gweithredu, 
bydd mwy o eglurder ynghylch rolau ac aelodaeth yn 
bwysig. At hyn, bydd cynnig cyfleoedd i ddisgyblion 
barhau i ddatblygu eu dealltwriaeth eu hunain o wrth-
hiliaeth yn help i gryfhau agwedd o’r gwaith sydd o dan 
arweiniad y disgyblion.

Ysgol B

Yn ddiweddar bu i Ysgol B ail-lansio yn dilyn cyfnod o 
weithgarwch cyfyngedig ac mae bellach wedi tyfu’n 
gyflym i gynnwys dros 30 o ddisgyblion, yn bennaf o 
Flwyddyn 7. Dangosodd yr arweinydd staff newydd 
frwdfrydedd ac ymrwymiad pendant i’r gwaith 
yn ystod y broses ymgysylltu wreiddiol, tra bu i’r 
disgyblion ddangos dealltwriaeth resymol o hiliaeth a 
chyfrannu ystod o syniadau ar gyfer yr hyn y bydd y 
grŵp yn canolbwyntio arno yn y dyfodol, gan gynnwys 
cynrychiolaeth ac archwilio gwahanol fannau addoli. 
Mae’r arweinydd disgyblion blaenorol, sydd bellach 
wedi gadael yr ysgol i barhau gyda’i astudiaethau, yn 
parhau i fod ar gael i gynnig cyngor a gallai ddarparu 

parhad a mentora gwerthfawr, wedi iddo arwain 
gwaith craff yn ystod y flwyddyn flaenorol. O ystyried 
y maint a’r aelodaeth iau yn bennaf, byddai sefydlu tîm 
arweinyddiaeth craidd llai gyda disgyblion hŷn, ynghyd 
â mwy o strwythur a chysondeb yn bwysig wrth i’r grŵp 
ddatblygu. Mae wedi bod yn heriol cynnal ymgysylltiad 
rheolaidd gyda’r rhaglen, felly bydd cymorth parhaus 
gan yr ysgol a phartneriaid allanol hefyd yn bwysig i 
helpu’r grŵp sydd newydd ei ail-lansio sefydlu ei hun.

PRIF GAMAU GWEITHREDU
GAN ARWEINWYR HEDDIW

Carfanau Parhaus (Sefydlwyd yn 2023 & 2024)

Ysgol D

Ymhlith pynciau’r trafodaethau eleni yn Ysgol D, bu 
mewnfudo, ffoaduriaid a chamsyniadau cyffredin, 
ynghyd ag ystyried sut y gall gwaith gwrth-
hiliaeth gysylltu gyda gweithgarwch ehangach 
yr ysgol. Yn dilyn datgeliadau, mae’r grŵp wedi 
nodi gwaith arfaethedig ynghylch cynghreiriaeth 
a chreu cyfleoedd diogel i ddisgyblion gysylltu 
gyda llysgenhadon hŷn. Yn ogystal, mae’r grŵp 
yn ystyried sut i gryfhau a chyfathrebu prosesau 
adrodd yn fwy eglur, gydag arolwg newydd i 
ddisgyblion wedi’i gynllunio ar gyfer Medi i helpu 
bwrw golwg ar hyder disgyblion yn adrodd am 
hiliaeth a llywio blaenoriaethau’r dyfodol. Bellach 
mae disgybl a gafodd ei gydnabod yn flaenorol 
drwy Gystadleuaeth Greadigol Dangos y Cerdyn 
Coch i Hiliaeth yn derbyn cefnogaeth i ymgymryd â 
rôl arweinyddiaeth uwch, gan gynnig cyfle i gryfhau 
perchnogaeth disgyblion.

Ysgol E

Yn Ysgol E, mae’r grŵp wedi parhau i dyfu a bellach 
mae dros 20 o ddisgyblion o ystod o grwpiau 
blwyddyn yn rhan ohono, gydag is-grwpiau yn 
dechrau cynnig mwy o strwythur a chyfleoedd i 
ddisgyblion ysgwyddo cyfrifoldeb. Mae disgyblion 
wedi nodi blaenoriaethau gan gynnwys empathi 
a therminoleg, adolygu systemau adrodd a 
sicrhau bod polisïau gwrth-hiliaeth yn hygyrch 
ac yn effeithiol. Un cryfder arbennig yw gwaith 
i hyrwyddo llenyddiaeth fwy amrywiol, gyda 
chynlluniau i brynu a hyrwyddo llyfrau sy’n 
adlewyrchu ystod fwy eang o brofiadau ac o bosib 
mynd ati i sefydlu clwb llyfrau gwrth-hiliaeth. Er bod 
y grŵp wedi ymgysylltu’n llai cyson gyda Dangos 

Ysgol F

Yn dilyn cyfnod o weithgarwch cyfyngedig, mae 
Ysgol F yn gweithio i ymgysylltu’n fwy cyson 
unwaith eto, gyda chynnydd wedi’i gyflawni eisoes 
drwy archwiliad llyfrau a wnaeth nodi diffygion 
gyda chynrychiolaeth yn llyfrgell yr ysgol. Mae 
cyllid wedi’i ennill i fynd i’r afael â hyn drwy brynu 
testunau mwy amrywiol, darparu man cychwyn 
pendant sy’n gysylltiedig â blaenoriaethau 
blaenorol ynghylch cynrychiolaeth a llenyddiaeth 
gynhwysol. Fodd bynnag, bu’r cyfleoedd i’r grŵp 
gwrdd ac ymgysylltu gyda’r rhaglen yn gyfyngedig, 
gyda rhywfaint o anawsterau ynghylch cyfathrebu 
a threfnu sesiynau ail-ymweld yn ystod y flwyddyn. 
Mae’n ymddangos nad yw’r arolwg disgyblion 
a nodwyd yn gynharach yn y flwyddyn wedi’i 
gwblhau a gall gynnig cipolwg defnyddiol ynghylch 
blaenoriaethau’r dyfodol. Byddai sicrhau bod gan 
y grŵp amser wedi’i neilltuo i gwrdd a chynllunio, 
ynghyd â chymorth gan bartneriaid allanol, yn 
helpu cryfhau ymgysylltiad y disgyblion ac ategu 
gwaddol cynaliadwy y tu hwnt i’r rhaglen gyfredol.

Carfanau Parhaus (Sefydlwyd yn 2023 & 2024)

y Cerdyn Coch i Hiliaeth eleni, mae arweiniad staff 
cryf yn parhau i fod ar waith, gan gynnig dilyniant 
o’r flwyddyn flaenorol a chefnogi gwaith parhaus 
y grŵp. Gan fynd rhagddi, bydd cynnal ffocws, 
cryfhau cyfathrebu a sicrhau bod gan bob disgybl 
gyfleoedd i gyfrannu yn bwysig wrth i’r grŵp barhau 
i ddatblygu.

Ledled y garfan, mae ysgolion wedi parhau 
i ddatblygu eu gwaith gwrth-hiliaeth o dan 
arweiniad disgyblion, ond mae cynaliadwyedd 
a lefel datblygiad grwpiau wedi amrywio’n 
sylweddol. Yn gyffredinol, bu’r grwpiau yn 
gryfaf lle bu arweinyddiaeth staff cyson, 
strwythur pendant, cyfleoedd i ddisgyblion 
hŷn gymryd yr awenau dros rolau arwain, 
ac amser neilltuol i ddisgyblion gwrdd a 
chynllunio. I’r gwrthwyneb, mae cyfnodau 
o weithgarwch cyfyngedig, ymgysylltiad 
anghyson a strwythurau grŵp aneglur wedi 

cyflwyno heriau o ran cynnal momentwm 
a chryfhau perchnogaeth disgyblion. Y 
ddwy ysgol sy’n cyflwyno’r pryderon mwyaf 
ynghylch cynaliadwyedd a datblygiad eu 
grwpiau ysgolion hefyd yw’r unig ddwy lle 
nad yw’r hyfforddiant staff gwrth-hiliaeth 
disgwyliedig wedi’i gwblhau. Er nad yw hyn 
yn dangos perthynas achosol, mae cysondeb 
y patrwm hwn yn nodedig ac yn atgyfnerthu 
pwysigrwydd hyfforddiant staff fel sylfaen 
ar gyfer gwaith gwrth-hiliaeth effeithiol a 
chynaliadwy o dan arweiniad y disgyblion.

Ysgol G

Mae’r grŵp yn Ysgol G wedi cymryd rhan mewn 
amrywiaeth o waith gwrth-hiliaeth ac yn dangos 
ymagwedd aeddfed a meddylgar tuag at 
gynhwysiant. Mae’r disgyblion wedi defnyddio 
canfyddiadau’r arolwg i nodi blaenoriaethau 
ynghylch gwella dealltwriaeth o hiliaeth a hybu 
hyder o ran adrodd, ac maen nhw’n datblygu 
gwasanaethau ac ymyriadau mewn ymateb 
i hynny. Mae eu Cynllun Cyfeillion yn gryfder 
arbennig, gan baru disgyblion amlieithog 
gwirfoddol gyda disgyblion newydd sy’n siarad yr 
un iaith(ieithoedd), ac annog y grŵp i ystyried beth 
sy’n sicrhau bod disgyblion yn teimlo eu bod wedi’u 
croesawu a’u bod yn perthyn. Maen nhw hefyd yn 
cynllunio Diwrnod Diwylliant, gan ystyried yn ofalus 
sut i sicrhau ei fod yn gynhwysol ac yn ystyrlon 
yn hytrach na symbolaidd yn unig. Mae’r grŵp 
yn parhau i fwrw golwg ar ffyrdd o gryfhau llais 
y disgyblion a rhoi dysgu gwrth-hiliaeth ar waith 
ledled yr ysgol ehangach.

Ysgol H

Mae Ysgol H wedi ymwneud yn gadarnhaol gyda 
gwaith gwrth-hiliaeth ac wedi dangos ymagwedd 
ragweithiol tuag at nodi a mynd i’r afael â phroblemau 
yn yr ysgol. Maen nhw wedi codi ymwybyddiaeth o 
hiliaeth drwy wasanaethau ysgol-gyfan a Diwrnod 
Gwisgo Coch, tra bod eu harolwg disgyblion wedi 
amlygu meysydd pwysig ar gyfer gwaith pellach. Mewn 
ymateb i hyn, mae’r grŵp wedi datblygu adnoddau yn 
ymwneud â therminoleg ac adrodd am ddigwyddiadau 
hiliol, wedi adolygu polisi gwrth-hiliaeth yr ysgol ac 
yn awyddus i ddeall profiadau disgyblion Mwyafrif 
Byd-eang yn fwy trylwyr. Mae eu Cystadleuaeth 
Greadigol a’u cynlluniau am archwiliad maes llafur yn 
darparu cyfleoedd pellach i hyrwyddo dysgu gwrth-
hiliaeth ledled yr ysgol. At hyn, mae’r grŵp yn parhau 
i ystyried sut i gefnogi disgyblion i leisio’u barn am 
ddigwyddiadau hiliol yn hytrach na bod yn dyst iddyn 
nhw a pheidio â dweud dim, ynghyd â sut i hyrwyddo 
hunanfynegiant a sicrhau bod disgyblion yn teimlo 
eu bod nhw’n gallu bod yn nhw eu hunain. Bydd 
gwaith pellach ar y meysydd hyn, ar y cyd â recriwtio 
ac ymgysylltu parhaus, yn helpu i ategu’r sylfeini 
cadarnhaol sydd eisoes wedi’u sefydlu.

Arsylwadau ar Garfanau Parhaus

Carfanau Newydd (Sefydlwyd 2025)

Ysgol I

Mae gan Ysgol I grŵp brwdfrydig sydd o dan 
arweiniad disgyblion yn bennaf, gyda llysgenhadon 
yn chwarae rhan weithgar yn dadansoddi 
canfyddiadau’r arolwg a nodi blaenoriaethau i’w 
gweithredu. Bu i’w harolwg amlygu camsyniadau 
ynghylch mewnfudo, crefydd a hiliaeth, ynghyd 
â phryderon am iaith hiliol yn cael ei glywed 
yn yr ysgol, ac mae’r grŵp wrthi’n datblygu 
gwasanaethau ac adnoddau lles i fynd i’r 
afael â’r materion hyn. Maen nhw hefyd yn 
archwilio meddwl yn feirniadol ac effaith iaith a 
chynrychiolaethau yn y cyfryngau, ac maen nhw 
wedi datblygu syniad podlediad uchelgeisiol i 
greu cyfleoedd pellach ar gyfer trafod a dysgu. 
Wrth gwrs mae ymrwymiad y grŵp i gyflwyno’n 
ddwyieithog yn gryfder arbennig ac yn dangos 
eu hyder yn defnyddio’u cyd-destun ieithyddol i 
ymgysylltu ag eraill. Maen nhw’n parhau i ddatblygu 
eu hunaniaeth a’u nod fel grŵp, a byddan nhw’n 
elwa o gynnal amseroedd cyfarfod rheolaidd, 
gan sicrhau bod gan yr holl aelodau gyfleoedd i 
gyfrannu, a chryfhau eu defnydd o sgiliau myfyrio a 
gwerthuso i ddangos effaith eu gwaith.

Ysgol J

Mae’r grŵp yn Ysgol J wedi mynd ati i archwilio 
sut gallan nhw godi ymwybyddiaeth o hiliaeth 
a chynhwysiant ledled yr ysgol. Un cryfder 
allweddol oedd defnyddio arolwg disgyblion i nodi 
blaenoriaethau, gan gynnwys ansicrwydd ynghylch 
beth yw hiliaeth, digwyddiadau sy’n gysylltiedig 
â lliw croen ac iaith, a diffyg hyder yn adrodd am 
bryderon. Ar hyn o bryd, mae’r grŵp yn ystyried 
sut y gall y canfyddiadau hyn lywio gwasanaethau, 
addysg a system adrodd mwy dibynadwy, gan 
gynnwys cod QR arfaethedig. Yn ychwanegol i 
hyn, maen nhw wedi ymdrin â materion ehangach 
megis cynrychiolaeth y maes llafur a datblygu 
ystafell weddi. Bydd arweiniad strwythuredig 
parhaus gan Dangos y Cerdyn Coch i Hiliaeth a 
chymorth cytunedig gan bartneriaid allanol yn 
help i’r grŵp hybu eu hyder a sicrhau bod llais y 
disgyblion yn arwain at weithredu ystyrlon.

Carfanau Newydd (Sefydlwyd 2025)

Mae gan yr holl grwpiau waith parhaus wedi’i gynllunio ar gyfer y flwyddyn academaidd nesaf, gan gynnwys 
cryfhau llais y disgyblion, parhau gyda gweithgareddau codi ymwybyddiaeth ac ymestyn ymgysylltiad 
ledled cymunedau ysgol ehangach a gydag ysgolion cynradd sy’n bwydo ysgolion uwchradd.

 Grymuso Arweinwyr Heddiw i fod yn weithredol 
    wrth-hiliol yn eu cymunedau eu hunain.

Cyflawnwyd hyn trwy ymgysylltu ag Arweinwyr Heddiw 
ynghylch eu sefyllfa o ran eu teithiau gwrth-hiliaeth 
a darparu cymorth wedi’i deilwra, heriau adeiladol, 
ac addysg berthnasol i’w helpu i fynd rhagddi gyda’u 
hymdrechion. Trwy ddatblygu dealltwriaeth bendant 
o hiliaeth - ei ddiffiniadau, sut mae’n ymddangos, a 
sut mae’n effeithio ar eu hysgolion eu hunain - cafodd 
Arweinwyr Heddiw eu grymuso i ddylunio a gweithredu 
gweithredoedd ystyrlon, mentrau addysgol, a 
gweithgareddau codi ymwybyddiaeth yn eu cymunedau.

  Creu rhwydwaith hunangynhaliol o weithredwyr 
    gwrth-hiliaeth.

Aeth Arweinwyr Heddiw ati i sefydlu grwpiau gwrth-
hiliaeth newydd neu barhau gyda gwaith grwpiau oedd 
eisoes yn bodoli yn eu hysgolion. Ledled yr ysgolion 
sy’n cymryd rhan, mae grwpiau wedi nodi cyfleoedd 
i barhau a datblygu eu gwaith gwrth-hiliaeth yn y 
flwyddyn academaidd nesaf, gyda nifer eisoes yn ystyried 
gweithgareddau’r dyfodol a ffyrdd o gynnal disgyblion yn 
cymryd rhan. Bu’r digwyddiad terfynol yn gyfle i grwpiau 
ddathlu eu llwyddiannau, ac fe wahoddwyd grwpiau 
parhaus hefyd i fynychu a rhannu eu profiadau, gan 
ddarparu ysbrydoliaeth a syniadau ar gyfer gwaith yn y 
dyfodol. Mae’r ystod o weithgarwch wedi’i gynllunio ac ar 
y gweill yn cynnig sylfaen cadarn ar gyfer gwaith gwrth-
hiliaeth parhaus yn yr ysgolion hynny sy’n cymryd rhan.

  Hyrwyddo Diwrnod Gwisgo Coch DyCCiH, 
     Mis Gweithredu a’r Gystadleuaeth Greadigol.

Bu i rai Arweinwyr Heddiw drefnu gweithgareddau yn 
ymwneud â Diwrnod Gwisgo Coch a Chystadleuaeth 
Greadigol Dangos y Cerdyn Coch i Hiliaeth, tra bu i rai eraill 
ddatblygu eu mentrau eu hunain i godi ymwybyddiaeth o 
hiliaeth ac annog gweithredu gwrth-hiliaeth yn eu hysgolion. 
Bu i’r gweithgareddau hyn helpu i feithrin ymgysylltiad ysgol 
ehangach ac annog gweithredu gwrth-hiliaeth y tu hwnt i’r 
grwpiau Arweinwyr Heddiw.

  Galluogi sgyrsiau parhaus dros dymor hirach am  
     hiliaeth a gwrth-hiliaeth.

Fe wnaeth y grwpiau gymryd rhan mewn gweithgareddau 
codi ymwybyddiaeth, trafodaethau a chyflwyniadau 
a wnaeth gynnig cyfleoedd ar gyfer sgyrsiau parhaus 
am hiliaeth a gwrth-hiliaeth. Drwy wasanaethau, 
gweithgareddau amser dosbarth, prosiectau ar y 
cyd a rhannu eu safbwyntiau eu hunain, llwyddodd y 
llysgenhadon i godi materion pwysig gyda’u cyfoedion ac 
annog trafodaeth ehangach. Mae’r gweithgareddau hyn yn 
darparu sylfaen cryf ar gyfer sgyrsiau am hiliaeth a gwrth-
hiliaeth i barhau a datblygu yn eu cymunedau ysgol.

DEILLIANNAU’R
PROSIECT

  Galluogi Arweinwyr Heddiw a’u cyd-ddisgyblion i  
     deimlo’n hyderus wrth herio hiliaeth yn eu gofod eu  
     hunain.

Mae Arweinwyr Heddiw wedi hybu eu hyder o ran 
trafod a herio hiliaeth, gan ddefnyddio gwasanaethau, 
cyflwyniadau, trafodaethau a gweithgareddau codi 
ymwybyddiaeth i fynd i’r afael ag agweddau hiliol a 
chamsyniadau yn eu cymunedau ysgol. Aeth rhai 
grwpiau rhagddi i archwilio ffyrdd o’i wneud yn haws i 
ddisgyblion godi pryderon neu ofyn am gymorth. Drwy’r 
gweithgareddau hyn, mae llysgenhadon wedi ennill 
profiad yn codi eu llais am hiliaeth ac annog eu cyd-
ddisgyblion i gydnabod a herio agweddau ac ymddygiad 
hiliol.

  Casglu dealltwriaeth ar yr hyn y mae pobl ifanc ei 
    eisiau/angen gan DyCCiH.

Cynhaliodd Arweinwyr Heddiw weithgareddau canfod 
ffeithiau yn eu hysgolion, gan ddefnyddio arolygon yn 
bennaf. Bu i’r gweithgareddau hyn ddarparu cipolygon 
gwerthfawr o ran profiadau disgyblion, eu safbwyntiau 
a’u dealltwriaeth o hiliaeth yng nghymunedau eu hysgol. 
Fe wnaeth yr wybodaeth hon helpu grwpiau i nodi 
meysydd ar gyfer addysg a thrafodaeth bellach, gan 
gynnwys pynciau penodol a grwpiau blwyddyn a allai 
elwa o ganolbwyntio mwy ar y materion hyn. Amlygodd 
yr arolygon hefyd feysydd lle’r oedd disgyblion yn llai 
gwybodus ynghylch sut i adrodd am hiliaeth, gan gynnig 
gwybodaeth ddefnyddiol i lywio gwaith yn y dyfodol gan 
staff ac Arweinwyr Heddiw.

Ar y cyfan, mae’r prosiect wedi parhau i gyflawni ei brif nodau, gydag Arweinwyr Heddiw bellach 
yn rhoi ystod o ymagweddau creadigol a rhagweithiol ar waith i herio hiliaeth yn eu hysgolion. Mae 

grwpiau wedi ymateb i faterion ac wedi nodi meysydd i’w gwella, yn ogystal â chreu cyfleoedd i 
ymgysylltu gyda disgyblion eraill a staff drwy wasanaethau, arolygon, trafodaethau, gweithgareddau 

creadigol a mentrau codi ymwybyddiaeth eraill. Mae’r cynnydd a wnaed eleni, ynghyd â’r cynlluniau 
sydd eisoes ar y gweill ar gyfer y flwyddyn academaidd nesaf, yn cynnig sylfaen cadarn i lysgenhadon 

barhau i ddatblygu eu hyder, eu dylanwad a’u gwaith gwrth-hiliaeth yn eu hysgolion.

PROSIECT
DEILLIANNAU’R

Cafodd adborth dienw a chwestiynau monitro eu hymgorffori yn y sesiynau ail-ymweld â 
phrosiectau drwy gydol y flwyddyn. Roedd y nifer oedd yn cymryd rhan yn amrywio rhwng 
ysgolion ac ni wnaeth bob grŵp gwblhau eu sesiynau ail-ymweld, felly dylid dwyn i ystyriaeth 
y canfyddiadau isod yn rai arwyddol yn hytrach na’u bod yn cynrychioli holl ddisgyblion 
Arweinwyr Heddiw. Er hynny, mae’r ymatebion yn cynnig tystiolaeth ddefnyddiol o hyder, 
ymgysylltiad a phrofiad y disgyblion o’r prosiect.

77% o ddisgyblion wnaeth 
ymateb wedi disgrifio’u hunain 
yn hyderus yn dechrau sgwrs 
parchus am hiliaeth. 
(4 neu 5 allan o 5).

75% o ddisgyblion wnaeth ymateb 
wedi cytuno neu gytuno’n gryf y 
gallan nhw ddewis eu dulliau eu 
hunain ar gyfer mynd i’r afael â 
materion gwrth-hiliaeth, megis 
gwasanaethau a chreu adnoddau.

87% o ddisgyblion wnaeth ymateb 
wedi cytuno neu cytuno’n gryf bod 
eu syniadau wedi’u cefnogi gan eu 
Harweinydd Staff.

Roedd yr hyder yn uwch mewn sesiynau ail-
ymweld diweddarach, gan gynyddu o 67% yn 
Sesiwn ail-ymweld 1 i 95% yn Sesiwn ail-ymweld 
2, gyda 86% yn Sesiwn ail-ymweld 3. Mae hyn yn 
awgrymu bod y prosiect wedi cefnogi disgyblion 
i hybu eu hyder er mwyn cychwyn sgyrsiau am 
hiliaeth a gwrth-hiliaeth.

Bu i hyn gynyddu o 64% yn Sesiwn ail-ymweld 
1 i 100% yn Sesiwn ail-ymweld 3, gan ddangos 
hyder ac ymreolaeth gynyddol wrth benderfynu 
sut i fwrw iddi gyda’u gwaith gwrth-hiliaeth.

Gan gynyddu o 80% yn Sesiwn ail-ymweld 1 i 100% yn Sesiynau ail-ymweld 2 a 3. Mae hyn yn dangos cymorth 
staff cryf a chynyddol gyson gyda gwaith gwrth-hiliaeth dan arweiniad disgyblion.

ADBORTH

96% o ddisgyblion wnaeth ymateb wedi dweud 
eu bod yn teimlo y gall eu grŵp naill ai barhau fel 
grŵp o dan arweiniad disgyblion yn gyfan gwbl 
neu gwblhau tasgau ar wahân yn annibynnol, gyda 
chymorth staff pan fo’i angen.

Mae hyn yn awgrymu bod disgyblion yn gyffredinol yn ystyried eu hunain yn hyderus wrth ysgwyddo cyfrifoldeb 
am agweddau o’u gwaith gwrth-hiliaeth, fodd bynnag mae arsylwadau hwyluswyr yn dangos bod arweinyddiaeth 
a chefnogaeth staff parhaus yn parhau i fod yn bwysig i gynnal momentwm a darparu strwythur.

70% o ddisgyblion 
wnaeth ymateb
wedi disgrifio eu 
hunain yn hyderus 
wrth herio 
sylwadau hiliol
(4 neu 5 allan o 5).

Roedd yr ymatebion yn gadarnhaol ar y cyfan 
ond nid oedden nhw’n dangos cynnydd dros 
amser, gan nodi bod herio sylwadau heriol yn 
parhau i fod yn faes lle gall disgyblion elwa o 
gymorth pellach a chyfleoedd i hybu eu hyder.

Bu i’r sesiynau ail-ymweld hefyd amlygu 
meysydd ar gyfer datblygiad pellach:

 
   
    

 
   
    

  Er bod disgyblion yn gyffredinol yn dweud eu  
    bod yn teimlo wedi’u cefnogi gan eu  
    Harweinwyr Staff, roedd llai yn teimlo bod staff  
    eraill yn gwrando ar eu gwaith neu’n gwneud  
    newidiadau yn seiliedig ar eu hadborth. Mae hyn  
    yn awgrymu bod ymgysylltiad staff ehangach  
    yn parhau i fod yn faes i’w ddatblygu, yn  
    enwedig wrth sicrhau bod pobl yn cymryd sylw  
   o waith gwrth-hiliaeth o dan arweiniad  
   disgyblion a bod pobl yn gweithredu yn ei gylch  
   y tu hwnt i’r grŵp uniongyrchol.

  Er y bu i berchnogaeth disgyblion o flaenoriaethau  
    gynyddu dros y flwyddyn, mae yna hefyd  
    gwmpas i gryfhau hyn ymhellach, gyda 36% yn  
    cytuno neu’n cytuno’n gryf bod blaenoriaethau’n  
    cael eu pennu’n bennaf gan ddisgyblion yn  
    Sesiwn ail-ymweld 1, o’i gymharu â 53% yn  
    Sesiwn ail-ymweld 2 a 57% yn Sesiwn ail-ymweld 3.

ADBORTH

DATBLYGIAD
YN Y DYFODOL

Bydd y canfyddiadau hyn yn helpu Dangos y Cerdyn Coch i Hiliaeth ystyried 
sut i gefnogi disgyblion i leisio’u barn ymhellach, ynghyd â hybu eu hyder 
yn herio hiliaeth, ymgysylltiad staff ehangach a chynaliadwyedd grwpiau 
mewn carfanau yn y dyfodol.

Bydd y rhaglen yn parhau yng Ngogledd Ddwyrain Cymru y flwyddyn nesaf, tra bod 
ei ehangu i Dde Cymru drwy garfan Casnewydd yn cynnig cyfleoedd i ategu’r gwaith 
hwn ac archwilio darpariaeth bellach yn y rhanbarth.

Gan fwrw golwg tua’r dyfodol, hoffai Dangos y Cerdyn Coch i Hiliaeth hefyd ategu cyrhaeddiad y 

rhaglen ledled Gogledd Cymru, gydag uchelgais i ymestyn darpariaeth i Ogledd Orllewin Cymru 

a chefnogi mwy o ysgolion i sefydlu a chynnal gwaith gwrth-hiliaeth o dan arweiniad disgyblion. 

Eleni, bu cyflwyno cyfarfodydd rhwydweithio ar-lein dewisol i arweinwyr staff greu cyfleoedd i 

staff rannu arferion, syniadau a heriau, ynghyd â rhoi cyfle i Dangos y Cerdyn Coch i Hiliaeth a 

phartneriaid gynnig cymorth ac arweiniad ychwanegol. Bydd y cyfleoedd hyn yn parhau, gan helpu 

i gryfhau cysylltiadau rhwng ysgolion a staff ledled gwahanol ardaloedd daearyddol a chreu mwy 

o gyfleoedd i ddysgu rhwng Gogledd a De Cymru. Bydd buddsoddiad ac ymrwymiad parhaus 

gan ysgolion a phartneriaid yn bwysig i alluogi’r gwaith hwn i ddatblygu ymhellach a chefnogi 

gweithgarwch gwrth-hiliaeth cynaliadwy o dan arweiniad disgyblion dros y tymor hirach.



13

GALERI



THANK YOU

DIOLCH


